
Ataatsimut paasissutissat

Misiligutit uku 2. klassip naanerani 3. klassip qiteqqunnerani aamma 3. klassip naanerani 
atuaqatigiinnut/eqimattanut misiligutissaapput. 

Atuartut allassinnaanerat atuarsinnaanerallu ukunatigut killiffissiorneqassapput:

	 • 	 Oqaatsinik allanneq 2
	 • 	 Oqaatsinik atuarneq 3 
	 • 	 Oqaaseqatigiinnik atuarneq

Piffissaq 
Misiligutini pingasuusuni ilitsersuineq ilanngullugu misiliineq tamakkiisumik 50 min. missaanni 
sivisussuseqassaaq. 

Misiliineq ataaseq ilitsersuineq ilanngullugu 15 min. missaanni sivisussuseqassaaq.

Atuartut pisariaqartitsippata misiliinerit akornanni unillatsiartoqarsinnaavoq. Eqqumaffigineqas-
saarli unillatsiarneq aatsaat misiligut ataaseq, soorlu oqaatsinik allanneq naammassippat 
pisinnaammat.

Misiliinermi atortussat 

Atuartut misiliinermi periusissamut aamma misiligutit ataasiakkaat suliarineqartarnissaannut 
ilitsersorneqaqqaartassapput. Ilitsersuinermi atugassat Ark 1-4 atuartunut takuneqarsinnaan-
ngorlugit nivinngarneqartassapput.                                                               

Ilinniartitsisup malitassaani, misiliisitsisumut paasissutissat qernertumik allassimapput. 
Tungujortumik kipungasunik allannillit misiliisup atuartunut ilitsersuinermini oqaatigisassavai.

Atuartut suliaminnik nalornisut, soorlu x-ilikkap eqqortuuneranik qulakkeerinnikkusuttut ikor
fartorneqartassanngillat. Atuartulli killiffimminnik nalornisut tikkuunneqartassapput. Suliassat 
pillugit atuartunik paatsuungasoqarpat nassuiaaqqittoqartassaaq. Suliassani ataasiakkaani, 
soorlu oqaaseq allatassaq iluamik tusaaneqarsimanngippat pisariaqartillugu oqaatigeqqinne
qartassaaq.

Atuartut sapinngisamik tamarmik misiliinermut peqataassapput. Atuartulli sapersarlutik allamil-
luunniit peqquteqarlutik suliaqarsinnaanngitsut pappiaqqamut titartaatinneqarsinnaapput.

		  Suliassaq  	 Atortussat  	 Piareersimatitassat

	 Atuartunut	 Eqimattanut misiligut  	 Aqerluusat 
					   
	 Ilinniartitsisumut	 Eqimattanut misiliinermi malitassaq  	 Tuschi
			   Ark 1 - Atuartumut ilitsersuut	 Minutsilersuut
			   Ark 2 - Oqaatsinik allanneq 2	 Pappialat
			   Ark 3 - Oqaatsinik atuarneq 3
			   Ark 4 - Oqaaseqatigiinnik atuarneq

Misiligutinut ataasiakkaanut paasissutissat 

Misiliinerup aallartinnerani ilitsersuineq
Misiliinermi atuartut periusissamut paasinninnissaannik 
piumasaqaatinillu ilitsersorneqassapput.                                                                                                  

Ark 1 nivinngariarlugu atuartut ilitsersorneqassapput. 
Ilitsersuinermi assersuut pineqartoq 
tikkuarneqartassaaq.

	 1 	 Iki 	 6 	 Aput 	 11 	 Arsaq 	 16 	 Sorluk

	 2 	 Niu  	 7  	 Kuuk  	 12  	 Puisi  	 17  	 Kiffaq

	 3  	 Aja  	 8  	 Appa  	 13  	 Palasi   	 18  	 Siuteroq

	 4  	 Una  	 9  	 Nasaq   	 14  	 Kammak  	 19  	 Tinguaraq

	 5  	 Siku  	 10  	 Tuttu  	 15  	 Meeraq  	 20  	 Illaagutit

Oqaatsinik allanneq 2
Allatassat misiligutaasut

Atuartunut ilitsersuinermi eqqaamasassat
Misiliinermik ingerlatsisup oqaaseq pineqartoq maliinnarlugu atuartassavaa, taanikkaarnagulu 
nipisiortassanngilaa. Atuartut oqaaseq pineqartoq allattassavaat. Atuartut allatassaat oqaatigi-
neqareeraangat, allannissaannut 20 sek. missaanni piffissaqartinneqartassapput. 

Ark 2 nivinngariarlugu atuartut ilitsersorneqassapput, atuartut ilaarsisassapput. Ilitsersuinermi 
assersuut pineqartoq tikkuarneqartassaaq.

Ark 2

Oqaatsinik allanneq 2

A

B

Atuarnermut Allannermullu Nalilersuutit (AAN) • Assiliartassanik titartaasoq: Martin Brandt Hansen • Ilinniartitaanermut Aqutsisoqarfik, 2022 • Inniminniinermut normu: 6380-02-02 

Oqaatsinik atuarneq 3

Oqaatsinik atuarnermi misiligutaasut

  

Atuartunut ilitsersuinermi eqqaamasassat 
Atuartut oqaatsit nipaqanngitsumik atuariarlugit, eqqortoq x-ilertassavaat. 

Piffissalersuineq
Atuartut atuarnermi piffissamik atuinerat takusinnaajumallugu, minutsini tallimani (5 min.) 
minutsilersuisoqassaaq. Atuartut atuarlutik aallartippata minutsilersuut aallartinneqassaaq. 
Piffissaliussaq qaangiuppat, atuartut atuagassatik tamakkinngikkaluarlugit suliatik unitsissavaat. 

Ark 3 nivinngariarlugu atuartut ilitsersorneqassapput, atuartut ilaarsisassapput. Ilitsersuinermi 
assersuut pineqartoq tikkuarneqartassaaq. 

Oqaatsinik allanneq 2
Ark 3

Oqaatsinik atuarneq 3

isigak illu isi immuk

isigak illu isi immuk

A

B

Atuarnermut Allannermullu Nalilersuutit (AAN) • Assiliartassanik titartaasoq: Martin Brandt Hansen • Ilinniartitaanermut Aqutsisoqarfik, 2022 • Inniminniinermut normu: 6380-02-02 Atuarnermut Allannermullu Nalilersuutit (AAN) • Assiliartassanik titartaasoq: Martin Brandt Hansen • Ilinniartitaanermut Aqutsisoqarfik, 2022 • Inniminniinermut normu: 6380-02-02 



7

Oqaaseqatigiinnik atuarneq

Oqaaseqatigiinnik atuarnermi eqqortutut akisassat tungujortumik 
eqqunngitsutullu akisassat qaqortumik qalipaateqarput

Atuartunut ilitsersuinermi eqqaamasassat
Atuartut oqaaseqatigiit nipaqanngitsumik atuariarlugit, eqqorpat (assimut tulluarpat) ‘Aap‘ 
imalt. eqqunngippat (assimut tulluanngippat) ‘Naamik‘ x-ilertassavaat. 

Piffissalersuineq
Atuartut atuarnermi piffissamik atuinerat takusinnaajumallugu, minutsini sisamani marloriarluni                  
(4 min. x 2) minutsilersuisoqassaaq. Piffissalersuineq katillugu minutsinik 8-nik sivisussuse-
qassaaq. 
Atuartut atuarnerat aallartikkaangat minutsilersuineq aallartinneqartassaaq. Minutsit sisamat 
qaangiukkaangata atuartut killiffitsik nalunaarniarlugu, x-ilikkap kingulliup talerpiata tungaanut 
titarsisassapput. Takuuk qupp. 12-imi killiffimmik titarsinissamut ilitsersuut. Minutsilersuineq 
tulliuttoq pilersinnagu, atuartut tamakkerlutik titarsisimanissaat qulakkeerneqaqqaartassaaq. 
Atuartut katillugu marloriarlutik titarsissapput. Piffissaliussaq qaangiuppat atuartut atuagassatik 
tamakkinngikkaluarlugit, suliatik unitsissavaat. 

Ark 4 nivinngariarlugu atuartut ilitsersorneqassapput,
atuartut ilaarsisassapput. Ilitsersuinermi assersuut 
pineqartoq tikkuarneqartassaaq.

Ark 4

Oqaaseqatigiinnik atuarneq

1. Aanaa arpappoq

2. Aanaa mersorpoq

3. Arnaq isaruaqarpoq

4. Nujai qorsuupput

 Aap  Naamik

Atuarnermut Allannermullu Nalilersuutit (AAN) • Assiliartassanik titartaasoq: Martin Brandt Hansen • Ilinniartitaanermut Aqutsisoqarfik, 2022 • Inniminniinermut normu: 6380-02-02 

Misiliineq

Periusissamut ilitsersuineq

Ark 1 nivinngariarlugu atuartut ilitsersussavatit. Eqqaamallugu assersuut pineqartoq 
tikkuartassagakku.

Ima oqassaatit 
Massakkut aallartilerpugut, qupperneq 2-mut qupperiaritsi. Takuuk aana aqerluusaq, tassa 
suliaqalerussi atugassarsi. Piiaat/nungusaat atussanngilarsi. Tamassi aqerluusaqarpisi? Aap, assip 
tullia tassa ilinniartitsisoq, soorlu uanga. Ataani takusinnaavarsi atuartoq, soorlu ilissi. Oqalukkaa
ngama tusarnaarluartassavarsinga utaqqisarlungalu. Nipaqanngitsumik nammineq sulissaasi atua
qatissinnullu ilaarsinaveersaarlusi. Sumut killinnerlusi nalulerussiuk nappaasassaasi, taava sumut 
killinnerput takutittassavara. Eqqaamassavarsi ajunngitsumik quppersimanerlusi maluginialaartas-
sagassiuk. Massakkut qupperneq 3-mukarpugut.

sui    tui

tui

Oqaatsinik allanneq 2 

Ark 2 nivinngariarlugu atuartut ilitsersukkit, atuartut ilaarsisassapput. Eqqaamallugu assersuut 
pineqartoq tikkuartassagakku.

Aallaqqaasiutigalugu ima oqassaatit 
Massakkut oqaatsinik allassaasi. Uanga oqaaseq allatassarsi marloriarlugu oqaatigisassavara. Alla-
tassaq nalulertoorussiuk eqqortuusorisarsi allattassavarsi. Takusinnaavasi allaffissasi, soorlu illut.

Nassuiaaninni iliuusissatit malillugit ima oqassaatit 
1. Suliassami siullermi tamatta allassavarput tui, tui.  
Oqaaseq allaguk.

Tassa taamatut allattassaasi.

2. Massakkut kukkusoorussi qanoq iliornissarsi takutissavara. Allaffissap tullianut tui allanniarlugu 
sui allattoorpara, kukkugamalu titariarlugu tui allallugu.
Oqaaseq allaguk, titariarlugulu eqqortoq allallugu.

Ilissi aamma taamatut allariaritsi. 

Tamassi qanoq iliornissarsi paasivisiuk? Aap, taava allallusi aallartilerpusi, 4-mut qupperiaritsi.

Eqqaamallugu atuartut oqaatsinik allannissaannut 20 sek. missaanni piffissalerneqartassammata.
1-imi allassavarsi  iki, iki
2-mi allassavarsi  niu, niu                                           
3-mi  aja, aja 
4-mi  una, una
5-imi  siku, siku 
6-imi  aput, aput ..... qupperneq 5-imukarpugut
7-imi  kuuk, kuuk 
8-mi  appa, appa
9-mi  nasaq, nasaq
10-mi  tuttu, tuttu 
11-mi  arsaq, arsaq
12-imi  puisi, puisi 
13-imi  palasi, palasi ..... 6-imut qupperpugut
14-imi  kammak, kammak
15-imi  meeraq, meeraq
16-imi  sorluk, sorluk
17-imi  kiffaq, kiffaq
18-imi  siuteroq, siuteroq
19-imi  tinguaraq, tinguaraq
20-mi  illaagutit, illaagutit

Oqaatsinik allanneq naammassivarput. Qupperneq 7-mukarpugut.

Oqaatsinik atuarneq 3

Ark 3 nivinngariarlugu atuartut ilitsersussavatit, atuartut ilaarsisassapput. Eqqaamallugu 
assersuut pineqartoq tikkuartassagakku.

Aallaqqaasiutigalugu ima oqassaatit 
Massakkut oqaatsinik atuassaasi. Oqaatsit nipaqanngitsumik atuariarlugit, ammalortumut ataat-
simik x-iliisassaasi. Nalulertoorussi eqqortuusorisarsi x-ilertassavarsi. Qupperneq naammassigaa-
ngassiuk quppernerup tullianukaannartassaasi. Aatsaat qanoq iliornissassinnik nassuiaatereerussi, 
ataatsikkut atuarlusi aallartikkumaarpusi.

Nassuiaaninni iliuusissatit malillugit ima oqassaatit 
1. Suliassami siullermi takusinnaavarsi isi. Saniani allaqqapput: isigak, illu, isi aamma immuk.                    
Sorleq x-ilissavarput? Aap, taamaammat tamatta isi imatut x-ilissavarput.
Eqqortoq x-ileruk.  

Tassa taamatut x-iliisassaasi. 

2. Massakkut kukkusoorussi qanoq iliornissarsi takutissavara. Takuuk kukkullunga isi x-ilerniarlugu 
illu x-ilertoorukku, ima titariarlugu eqqortoq isi x-ilissavara. ”Kukkullutit” x-iliigit, titariarlugulu 
eqqortoq x-ilerlugu. 

Ilissi aamma taamaaleriaritsi.

Atuarnissinni minutsilersuissaanga. Killiffissi takusinnaaniassagakku oqaruma ‘unippusi‘, atuagassasi 
tamakkinngikkaluarlugit unitsissavasi. Tamassi qanoq iliornissarsi paasivisiuk? 

Massakkut 8-mut qupperiaritsi. 
Piareerpisi? Aap, atuarlusi aallartippusi..... (minutsilersuineq aallartiguk: 5 min.). 

Minutsilersuineq naammassivoq, atuagassasi unitsippasi.                                                                                
Oqaatsinik atuarneq naammassivarput. Qupperneq 25-mukarpugut.

X

X X

Oqaaseqatigiinnik atuarneq

Ark 4 nivinngariarlugu atuartut ilitsersukkit, atuartut ilaarsisassapput. Eqqaamallugu assersuut 
pineqartoq tikkuartassagakku.

Aallaqqaasiutigalugu ima oqassaatit
Massakkut oqaaseqatigiinnik atuassaasi. Oqaaseqatigiit atuariarlugit, sanianut ataatsimik 
x-iliisassaasi. Nalulertoorussi eqqortuusorisarsi x-ilertassavarsi. Qupperneq naammassigaangassiuk 
quppernerup tullianukaannartassaasi. Aatsaat qanoq iliornissassinnik nassuiaatereerussi, 
ataatsikkut atuarlusi aallartikkumaarpusi.

Nassuiaaninni iliuusissatit malillugit ima oqassaatit
1. Takuuk aaku oqaaseqatigiit, tamaasa atuartassavasi. 
Atuagassat tamaasa tikkuakkit (1-4)

2. Atuagassat ilaat eqqortuupput ilaallu eqqortuunatik. Atuagarsi assimut tulluaraangat uuma
ataanut ‘Aap’, tulluanngikkaangat uuma ataanut ‘Naamik’ x-iliisassaasi.                                                

Pisariaqarpat ‘Aap’ aamma ‘Naamik’ isumaannik atuartut nassuiaatikkit.

3. Suliassami siullermi allaqqavoq: ‘Aanaa arpappoq’. Assimi aanaa arpappa? Naamik ( ilaa), 
eqqunngimmat tamatta ‘Naamik’ x-ilissavarput.
                                                 
     

Tassa taamatut x-iliisassaasi.

4. Massakkut kukkusoorussi qanoq iliornissarsi takutissavara. Atuagassap tulliani allaqqavoq: 
‘Aanaa mersorpoq’. Eqqorpa? Ilaa, eqqormat ‘Aap‘ x-ilissavarput. Kisianni kukkullunga ‘Naamik‘ 
x-ilertoorakku, titariarlugu eqqortoq x-ilissavara. 
                                                          

Ilissi aamma taamaaleriaritsi.

X X_ Kukkunermi periusissaq takutiguk

Eqqunngimmat ‘Naamik‘ x-ilerukX

5. Atuarnissinni minutsilersuissaanga. Killiffissi takusinnaaniassagakku oqaraangama: ‘unippusi 
titarsillusilu’, x-ilikkassi kingulliup sanianut ima titarsisassaasi.
Atuagassaq atuaruk x-ileeriarlutillu killiffimmik titarsillutit.

Tamassi titarsereeraangassi oqartassaanga ‘aallarteqqippusi’, taava killiffissinniit ingerlaqqiinnar-
tassaasi. Minutsilersuineq naammassippat atuagassasi tamakkinngikkaluarlugit unitsissavasi. 

6. Atuagassaq kingulleq nammineerlusi atuariarlugu x-ileeriaritsi.

Tamassi qanoq iliornissarsi paasivisiuk? Aap, taava massakkut 26-mut qupperiaritsi. 

Eqqaamallugu minutsilersuinermi atuartut marloriarlutik titarsissammata aamma
tamakkerlutik killiffimminnik titarsisimanersut qulakkeerneqartassammat.

Piareerpisi? Aap, atuarlusi aallartippusi..... minutsilersuineq aallartiguk: 4 min. / 4 min. 

4 min. ingerlareerpat: Unippusi titarsillusilu.                                                                                        
Tamarmik titarsereerpata minutsilersuut aallartiguk: Aallarteqqippusi. 

4 min. ingerlareerpat: Unippusi titarsillusilu.                                                                                              
Tamarmik titarsereerpata: Minutsilersuineq naammassivoq, atuagassasi unitsippasi.

X Atuartut nammineq misiliisikkit

X Killiffimmik titarsinissaq takutiguk


